EKIBIINA EKIRAFUUBANA OKULABULA N’OKUSOMESA ABASIRAAMU, OBUKYAMU N’OBULIMBA OBW’OBU AHAMADIYYA, KI: 
ANTI AHMADIYYA MOVEMENT IN ISLAM.
EBYANDIKO NGA SINNAVA MU BUKADIYAANI
Biwandikiddwa: Amjad Saqallawi.
Entandikwa y’ekyafaayo kino nga ndi mu Bukadiyaani (Ahmadiyya) kyasookera mu biseera we natandikira okufumiitizira ennyo ku ky’okujja kwa Imaam Mahdi (Allh asse okusaasira ku ye; era, atufuule abaweereza be) era; nateranga okwebuuza ddi lwalituuka atutaase obulyake obulimu nsi yonna obwolezeddwa eri Obusiraamu. Kino kyagenderera bwekityo okutuusa omuntu omu  eyambeeranga ennyo ku lusegere bwe yakomawo okuva mu nsi y’e Palesitayini (Allah yali yakamuzza engulu ng’akomyewo mu Busiraamu) –ye muntu eyali okumpi ennyo mu biriwoozo byange ate nga ye muto kunze. Yaneewunyisa olw’engeri ate gye yali ayogereramu eddiini ye gye yali kati akkiririzaamu; era, yang’amba nti ye yali akkiririza mu Mirza Ghulam Ahmadi Qadian- mbu naye yali Nabbi era omubaka wa Allah; omulokozi we era masiih eyalaganyisibwa. Namugamba nti tekisoboka kubeera nti yajja; era, n’afa nga ffe tetutegedde…

Namusaba anjazike ku bitabo bye yali asomye; era, bwe nabifuna, nabisomera mu wiikisi bbiri (kumpi tezaawera na kuwera)- namalirira okusoma ebitabo, kiro na misana! Nzijukira –okugeza- nasoma okunnyonnyola kw’essuula Kahf, naddala ekitundu ekya “Tafsiir Kabiir”, “nasiikh” ne “mansuukh”, “lwaki tuwakanyizibwa”, n’ebitundu ebirala. Era, nasoma n’emizingo gy’obutabo bwa Magazine egiwerako obuyitibwa “Al-Bushira” obufulumiziba ekubiro ly’ebitabo eriri mu kibuga Haifa (Kababeer, Isirayiri, kino kye kifo kya Abakadiyaani ekyasooka mu Buwarabu mwonna era ekiwagira ennyo entekateeka z’egwanga lya Isirayiri)…bino kati bye nkyajjukira…

Oluvannyuma lw’okukubaganya ennyo ebiriwoozo n’owoomukago eyali amaze okudda ku kkubo eggolokofu-ely’Obusiraamu,yambuuza “lwaki tomalirira n’osaba Allah (Istikhaara); n’omwegayirira akulung’amye, akulage  ekkubo eggolokofu n’amazima?”
Namuddamu nti, “Kale”; era, eno ye yali entandikwa y’ekyambika… Abakadiyaani  bayingiza Abasiraamu ekitimba kyabwe nga bakozesa amakubo… ebirooto n’okulabikirwa.

Nange, nalaba mu kirooto nga ntunuulidde olutimbe lwa T.V., mwenalabira omuzikiti gw’abakadiyaani. Ekirooto saakitegeera yadde okusobola okukivvuunula- naye kyali kitegeeza nti bagenda kusensera empereza y’empuliziganya mu Buwarabu (era kino kye kyatuukirira bwe baggulawo omukutu gw’olulimi Oluwarabu; era, nakitaputa nti kyali kitegeeza kubeera nti ge mazima.

Sisobola kubannyonnyola kiseera ekyo –okuggyako nti, nali mbeera ya kiwalazima; era, obwongo bwange bwagana okumatira nti, omununuzi w’ensi yajja dda. Abasomi, abeebitiibwa, kino kyewunyisa- ate nga  ndi munywevu mu bukkiriza n’amateeka g’Obusiraamu; era, nakulira mu mikono gya bamasheikh (abamanyi)- era, kyebankolera kyali kizzaamu amanyi nga bwebatyo bwe banaafuya obwongo bwange; era wano akabasa wekatandikira…

Oluvannyuma nagenda ew’omukulu w’Abakadiyaani (Amiir) gye nakubira ekirayiro (Bai’at) ko n’okuwera mu maaso ge; oluvannyuma nateeka ekinkumu ku kiwandiiko; era, ne nsaala nabo esswala za Juma eziwerako ko n’okumanya abamu ku bo…
Naye natandika, amangu ago, okufumiitiriza
Ekintu ekisooka ekyampaliriza okuva mu ddiini yabwe ye Hadiithi y’Omubaka wa Allah صل الله عليه وسلم  egamba nti, nze asembyeyo mu ba nnabbi era mwe ummah esembayo – era, kino nakibuuzanga abantu bangi  mu bo, naye saafunayo kunnyonnyolwa kwenkamunkamu nga bw’eri enkola yaabwe. 

Kyenava nziramu okwekkenneenya enzikiriza yaabwe nate. Era, nakisanga nti, byonna bye banyinnyonnyola byali tebimatiza wa bwongo butali bulalu. 
Bw’oyingira Obukadiyaani, oteekwa okukasuka eri buli kyonna kye  wasoma mu Busiraamu n’otandika bupya okusoma bo kye bayita Obusiraamu:
Amajinni bo bagamba nti si majinni; era, ebyamagero mu bo sibyamagero. Bagamba nti, Jahannama si Jahannama so ne Adam si Adam  ono ffe Abasiraamu gwe tumanyi.
Oluvannyuma natandika okwebuuza ku ky’omulabe w’Obusiraamu (Masiih Dajjal) – Abakadiyaani basobola batya okutugamba nti, omulabe w’Obusiraamu bye bikolwa  bya shaytwani ebiri mu nsi, ng’ate nabbi waabwe owoobulimba yabagamba nti, kikakata gyebali okugondera Bungereza.Tulina ekizibu wano- Bw’obuuza Omukadiyaani yenna: ‘Ani mulabe w’obusiraamu oyo alittibwa Mahdi wabwe’? bajja kukugamba nti, ye America. Kale, ekyo kirungi, naye teyali America mu kiseera ekyo ekya Mirza Ssabalimba eyali ensibuko y’obulyake n’enkola ya shaytwani wabula yali Bungereza-  olwo oyinza otya okugamba nti kyali kikakata okugondera Bungereza…ate nga ye yayali ensibuko y’obulyake n’enkola ya shaytwani mu kiseera ekyo mu nsi yonna.Era amaanyi bwe gaamala Bungereza okugiggwa olwo ne bateekawo Russia ne America; era baagambanga nga Russia tennayabulukukamu nti ye yali omulabe w’Obusiraamu.Russia bw’emala okugwa, kati baatandika okugamba nti ye America. Era, America bw’eneemala okugwa bajja kuteekawo endala… n’endala..n’endala…
Ate ne wajjawo ekyankwata omubabiro- obuwanguzi bwe tuwankirawankira buli ludda wa? Ebisuubizo by’omukaka wa Allah صل الله عليه وسلم  buli ludda wa? Tekisoboka kubeera nti, Omubaka wa Allah  صل الله عليه وسلم  yalimba mu kisuubizo kye kino so nga ye Mirza Ghulam Qadian yali mulimba. Era, nakino ekibuuzo nakibabuuzanga nga banziramu nti, obuwanguzi bujja kubaawo mu myaka ekikumi egisooka…naye sijjukira emyaka ebikumi ebisatu emirala, nga kye bategeeza ni obuwanguzi bwakutuukibwako oluvannyuma lw’emyaka ebikumi bina. Kale laba okunyigirizibwa kwe tunaaabera nakwo okumala emyaka abikumi bisatu- kino kisamaaliriza…
Era, oluvannyuma lw’okuzuula obulabe n’akabasa ebiri mu bitabo byabwe, naddamu okubyetegereza n’enkaliririzan’omwoyo omwanjulukufu. Nazuula bikekenke; era ne nkikakasa nti n’abali mu Bukadiyaani tebategeerera ddala ddiini yaabwe, wabula  bamala gagoberera nga bamanyi bitono ddala ku bikusike ebikwata ku oyo agambibwa okubeera nabbi waabwe.

Kino, mubufunze, kye kyafaayo kyange.

Era, nnangirira nti ng’enda kuwandiika mu bulambulukufu ekitabo ekinaasanyawo omukeeka  gw’enteekateeka zaabwe ko n’okubaabuluzuzaamu – kituukirize ekirooto kya mukwano gwange: kye yalaba mu Istikhaara nga tannaba kwegatta ku Bukadiyaani nga nze Imaam w’omuzikiti gw’Abakadiyaani era ng’ogubinja  gw’Abaqadiyaani gusaalira emabega wange; era, nange bwentyo, bwe naakyusa obuwufu nabo bajja kungoberera bakyuse.Nsaba Allah, anfuule nga bw’ayagala mbeere era anfuule omuweereza wa Imaam Mahdi- oyo, amawulire agamukwatako amatuufu, agaatuweebwa     صل الله عليه وسلم- agatali ag’oyo ssaabalimba, ge yawa. Era atuyambe ffenna atuwe okwagala Allah n’Omubaka we. AMIIN.

